
Dana 29.10.2024. godine u Bihaću je održan sastanak predstavnika Federalne uprave za geodetske i
imovinsko-pravne poslove, Ministarstva za građenje, prostorno uređenje i zaštitu okoliša Unsko-sanskog
kantona (USK) te općina Bihać, Bužim, Bosanski Petrovac, Ključ i Sanski Most. Na sastanku su
prisustvovali direktor Federalne uprave, gosp. Željko Obradović, pomoćnik direktora gosp. Sead Hadžić,
ministar gosp. Almir Imširović, te načelnici gosp. Mersudin Nanić (općina Bužim), gosp. Mahmut Jukić
(općina Bosanski Petrovac), gosp. Nedžad Zukanović (općina Ključ), gradonačelnik gosp. Elvedin Sedić



(grad Bihać) i gosp. Nidal Talić (šef odsjeka za katastar pri općini Sanski Most).

Ovaj sastanak je organiziran u okviru implementacije projekata za uspostavu katastra nekretnina i katastra
komunalnih uređaja na području Unsko-sanskog kantona. Projekti obuhvataju pripremne postupke za
javni uvid, izradu diobenih planova, ažuriranje baza podataka premjera i klasiranja te izradu baze
podataka katastra komunalnih uređaja, zavisno o potrebama lokalnih samouprava. Na sastanku su
potpisani sporazumi o zajedničkom finansiranju projekata uspostave katastra nekretnina (Bihać, Bosanski
Petrovac, Ključ i Sanski Most) i katastra komunalnih uređaja (Bužim).

Osnovni cilj ovih projekata je unapređenje evidencija o nekretninama i komunalnoj infrastrukturi, što će
omogućiti transparentnije upravljanje imovinom, lakše planiranje razvoja te efikasnije pružanje usluga
građanima. Potpisnici sporazuma izrazili su zadovoljstvo zbog ostvarene saradnje, naglašavajući značaj
digitalizacije i modernizacije geodetskih podataka za ekonomski i infrastrukturni napredak kantona.

